
դ. ապահովել առավել թափանցիկ և հաշվետվողական գործունեություն. 

ե. խնայել նյութական ռեսուրսները, մարդկային ներուժը, ֆինանսական միջոցները. 

զ. բարձրացնել տեղեկատվության հասանելիության մակարդակը. 

է. էականորեն բարելավել Համալսարանի արխիվային գործը. 

ը.հսկողական գործառույթների կիրարկումը դարձնել առավել գործուն ու 
նպատակային. 

2) կրթության և գիտության մասով՝ 

ա. ապահովել ժամանակակից, հասանելի և սովորողակենտրոն միջավայր. 

բ. օպտիմալացնել սովորողների ընդունելության գործընթացները.  

գ. թվայնացնել ուսուցման գործընթացը՝ սովորողների համար դյուրացնելով սովորելու, 
ներառյալ ատեստավորվելու, պրակտիկա անցնելու գործընթացները. 

դ. մեծացնել ուսումնական գործընթացի նկատմամբ վերահսկողության մակարդակը. 

ե. խթանել ակադեմիական շարժունությունը. 

զ. հասանելիություն ունենալ լավագույն էլեկտրոնային ռեսուրսներին. 

Է. բարձրացել Համալսարանի գիտական գործունեության արտադրողականությունը՝ 
թվային գործիքների շարունակական ներդրման միջոցով. 

ը. աջակցել Համալսարանի միջազգային տեսանելիության մակարդակի 
բարձարցմանը. 

3) բժշկական օգնության և սպասարկման մասով՝ 

ա. լավարկել տրամադրվող բժշկական օգնության և սպասարկման ծառայությունները՝  
էլեկտրոնային առողջապահական համակարգի օգտագործմամբ. 

բ.ընդարձակել  էլեկտրոնային առողջապահական համակարգի կիրառումը՝ 
հիվանդանոցներում հոսպիտալային ծառայության կառավարումն աստիճանաբար 
իրականացնելով ամբողջությամբ թվայնացված գործիքակազմով: 

3. Էլեկտրոնային կառավարման շահառուներն են՝ 

1) սովորողները. 

2) ակադեմիական և գիտական անձնակազմը. 

3) վարչական անձնակազմը. 

4) ծնողները (օրինական ներկայացուցիչները). 



5) բուժանձնակազմը. 

6) պացիենտները. 

7) բժշկական, դեղագործական և այլ կազմակերպությունները: 

4. Սույն քաղաքականության 2-րդ կետում նշված նպատակներին հասնելու համար 
նախատեսվում է  սույն քաղաքականության հիման վրա ընդունվելիք միջոցառումների 
իրականացման ժամանակացույցի համապատասխան՝ 

1) վարչարարության բարելավման նպատակով ընդլայնել Մալբրի 2 էլեկտրոնային 
փաստաթղթաշրջանառության համակարգը՝ ի հաշիվ ստեղծվող և վերաձևավորվող 
ստորաբաժանումների: Վարչական կառավարման և ներքին 
փաստաթղթաշրջանառությունն առավելագույնս իրականացնել այս համակարգով. 

2) Համալսարանի արխիվային գործի բարելավման նպատակով շարունակաբար 
բարելավել Համալսարանի էլեկտրոնային արխիվի ծրագիրը. 

3) ֆինանսական կառավարումը բարելավելու նպատակով կատարելագործել 
սովորողների վարձավճարների գրանցման և կառավարման տվյալների բազայի 
համակարգչային ծրագիրը  և  ինտեգրել այն Էլեկտրոնային համալսարան 
միասնական համակարգին. 

4) կրթական գործունեությունը բարելավելու նպատակով Համալսարանում 
իրականացվող կրթական ծրագրերի մասով ներդնել Էլեկտրոնային համալսարան 
կառավարման համակարգը. 

5) կրթական և գիտական  գործունեությունը բարելավելու նպատակով ներդնել 
Էլեկտրոնային գրադարան կառավարման համակարգը. 

6) բժշկական օգնության և սպասարկման մասով՝ շարունակաբար վերապատրաստել 
բուժաշխատողներին էլեկտրոնային առողջապահական համակարգով իրականացվող 
գործառույթները պատշաճ իրականացնելու համար: 

5.Սույն քաղաքականությամբ սահմանված նպատակներին հասնելու համար, այն 
ընդունվելուց հետո՝ 10-օրյա ժամկետում Համալսարանի ռեկտորի կողմից ընդունվում է 
Համալսարանում էլեկտրոնային կառավարման բարելավմանն ուղղված 
միջոցառումների իրականացման ժամանակացույց: 

 

 


